
GOUVENE CUOMO LANSE GICHE INIK POU BAY YON SEL PWEN KONTAK POU ENDISTRI DIVEN, BYE, AK
ALKOL FO NEW YORK

Jodi a, Gouvené Andrew M. Cuomo te anonse lansman giche inik ki deziyen pou bay pwodikté diven, bye
ak alkol fo New York yon sél pwen kontak avek gouvenman an pou jwenn ed konsenan regleman, lisans,
prim ankourajman eta a ak nenpot |0t kesyon oswa pwoblém endistri a genyen.

Yo te kreye giche inik lan kom yon rezilta sijesyon ki te fet pandan Gwo Reyinyon Gouvené Cuomo te
oganize sou Diven, Bye ak Alkol FO nan mwa oktob 2012. Nan Reyinyon sa a, pwodikté ak vande bye,
diven, ak alkol fo angwo te fe konnen enkyetid yo nan Konferans lan sou kantite diferan ajans eta a yo
dwe fonksyone avek yo, non selman pou fe biznis, men tou pou rete an konfomite. Biznis sa yo, anpil
ladan yo te ti biznis, epi yo pa pran avoka atanplen, yo pa konnen avék ki ajans yo dwe fonksyone pou
yon pwoblem patikilye, epi poutet sa yo kapab gen pou peye amann san rezon lé yo te ka evite sa.

Pou rezoud pwoblém sa a, giché inik lan bay endistri a yon sél pwen kontak ak kote pou rele pou jwenn
ed. Anplwaye ajans yo mete la ki konsenan nan kontwole pwodikte ak moun ki gen lisans pral kowodone
avek giche inik lan pou bay repons pou demann ranséyman, oganize pwogram edikatif ak fomasyon, epi
rezoud pwoblém yo. Yo te lanse yon sitweb (http://esd.ny.gov/NYSBeverageBiz.html) pou manm
endistri yo kontakte giché inik lan. Answit, sitweb la bay yon sél lis prim ankourajman, sibvansyon, pre ak
pémi espesyal ki disponib pou pwodikté bwason yo nan anpil diferan ajans eta a. Nan sitweb la genyen
tou yon seksyon FAQ (Kesyon Repetitif) espesyal ki bay repons pou kék nan kesyon komen ki asosye
avek endistri a, epi y ap mete nouvo enfomasyon nan sitweb la tanzantan.

Gouvene Cuomo di konsa, “Nan de (2) denye ane y, nou t ap cheche fé chanjman nan gouvénman eta a
pou feé li vin yon gouvénman ki gen lespri antrepriz ki se yon vre patné pou sekte prive a, epi ki kapab
ede fasilite inovasyon, kwasans endistri a, ak kreyasyon djob. Gwo reyinyon sou Diven, Bye ak Alkol Fo te
mete dirijan endistri a chita ansanm avek ofisyel gouvéenman eta a nan yon sal pou diskite sou pwobléem
pwodikté bwason nou yo genyen nan eta a epi pou jwenn nouvo fason pou eta a redui baryée ak sipote
kwasans endistri a. Avek giché inik sa a, jou lé pwodikté bwason eta nou an gen pou navige nan yon
pwosesis biwokratik konplike pou jwenn repons pou kesyon yo ap rive nan yon pwen final. New York
Tounef la ap sipote ak envesti nan gwoup endistri nou yo, epi se sa nouvo sevis sa a reprezante.”

Giche inik lan ap gen ladan reprezantan ajans eta ki patisipe nan kontwole ak sipote endistri a, tankou

Administrasyon Eta a pou Alkol, Depatman Agrikilti ak Mache, Depatman Taks ak Finans, Depatman
Travay, Depatman Pwoteksyon Anviwonman, Depatman Sante, Depatman Transpo, Administrasyon Eta
a pou Rechéch ak Devlopman, ak Administrasyon Enéji New York. Empire State Development te kreye
giche inik lan epi | ap konseve li.

Prezidan, Direkté Jeneral ak Manm Komisyon Empire State Development, Kenneth Adams, di konsa,
“Nou kontan pou lanse giche inik lan pou endistri diven, bye ak alkol fo. Biznis sa yo, anpil ladan yo te ti
biznis, epi yo pa gen akse nan resous siplemante pou ede yo nan pwosesis la, yo pa konnen avek ki ajans
yo dwe fonksyone pou yon pwoblém patikilye, epi poutét sa yo kapab gen pou peye amann san rezon lé
yo te ka evite sa. Ansanm, avek patné nou yo ki nan gouvénman eta a ak endistri bwason an, nou te
kapab lanse yon sitweb detaye, fasil pou itilize ki pral ede biznis yo asire yo respekte reg jwet la.”

Jim Trezise, Prezidan, New York Wine & Grape Foundation, di konsa, “Gicheé inik lan se yon kokennchenn
resous enpotan pou endistri rezen ak diven, ak pou lot bwason ki baze nan bitasyon agrikol tankou bye,
alkol fo ak sid. Pifo pwodikte New York yo se ti biznis fanmi posede, epi se sitwayen ki respekte lalwa ki
alatéet biznis sa yo, epi ki pa gen avoka anplas ak resous limite pou pran avoka deyo. Poutét sa, sévis
giche inik sa a pou anpil diferan kalite kesyon legal ak kesyon kontwol ap ede yo ekonomize tan ak lajan
pandan | ap ede yo asire yo respekte lalwa tou—epitou sa ap ede yo konsantre sou pwodiksyon bon
kalite pwodui lokal, devlope biznis yo, epi patisipe nan ekonomi New York. Pwoje enteresan sa a ap
mete New York devan lot eta yo, epi nou gen anpil rekonesans pou Gouvené Cuomo poutet li kreye li.”

Julie Suarez, Direkté Politik Piblik pou NYFB, di konsa, “Kiltivaté lokal yo ap jwenn plis opotinite pou
grandi ak vann danre agrikol yo ki gen vale ajoute akdoz gwo kwasans nan sekte bwason ki baze sou
agrikilti. Ofi-amezi, konsomate yo ap chéche bwason ki baze nan zon nan, epi konsantrasyon sou bwason
lokal yo ap ede antrepriz pwodiksyon diven, brasri, distilri ak antrepriz pwodiksyon sid jwenn nouvo
fason pou vann pwodui agrikol yo. Kreyasyon yon giche inik Gouvené Cuomo a se yon ekselan egzanp
bon jan pwogre pou fasilite kontwol ki te fet anba Administrasyon li a, epi Biwo Agrikol New York bay
anpil sipd pou nouvo pwojé sa a.”

Cuomo te o0ganize Konferans New York sou premye Diven, Byé ak Detéminasyon kote li te anonse plan
pou yon nouvo kanpay maketing pou sipote lavant diven, bye, sid, ak alkol fo ak touris, ansanm ak yon
seri refom kontwol k ap fé gwo rediksyon nan depans biznis yo pou pwodikté bwason yo. Nan Konferans
sou Diven, Byé ak Alkol Fo, anpil douzen pwodikte bye, diven, sid ak alkol fo te patisipe, ansanm avék
kiltivate, ofisyel endistri, ak espé nan domen touris, ki te diskite avek ofisyél ajans eta ak manm Kabiné
Gouvene a sou pwoblem lejislatif ak kontwol espesifik endistri bye ak diven genyen. Patisipan yo te
analize nouvo fason pou eta a travay kom patné pou fé pozisyon New York vin fo kom yon sant prensipal
pou pwodiksyon bye, diven, ak alkol fo ak touris.

